
LÖG 

um breyting á lögum nr. 33/1922, um rétt til fiskveiða í landhelgi. 

Forseti Ístanns 
gjörir kunnugt: Alþingi hefur fallizt á lög þessi og ég staðfest þau með sam- 

bykki mínu: 

1. gr. 

Á eftir 13. gr. laganna komi svofellt bráðabirgðaákvæði : 
Sjávarútvegsmálaráðherra er heimilt þrátt fyrir bann 2. mgr. 3. gr. laga þessara 

að leyfa vinnslu- og verkunarstöðvum að kaupa afla af erlendum veiðiskipum, þó 
ekki afla botnvörpuskipa, í íslenzkum höfnum á tímabilinu 1. júní 1966 til 31. maí 
1967. Ráðherra skal binda leyfið við ákveðna staði eða landshluta, þar sem brýn 

þörf er á atvinnuaukningu. Svo getur ráðherra og bundið leyfið við ákveðnar tegundir 
fisks eða annars sjávarafla og sett skilyrði um magn, verð og sérstakar löndunar- 
reglur. Í leyfi ber að taka fram, að það veiti eigi erlendum skipum heimild til fisk- 
veiða eða fiskverkunar í landhelgi. 

2. gr. 
Lög þessi öðlast þegar gildi. 

Gjört í Reykjavík, 13. maí 1966. 

Ásgeir Ásgeirsson. 
(L. S.)   

Eggert G. Þorsteinsson. 

13. maí 1966. . Nr. 64. 

LOG 

um breyting á lögum nr. 24 29. apríl 1958, um viðauka við lög nr. 23 27. júní 1921, 

um vátryggingarfélag fyrir fiskiskip. 

Forseti Ístanns 

gjörir kunnugt: Alþingi hefur fallizt á lög þessi og ég staðfest þau með sam- 
bykki mínu: 

1. gr. 
Aftan við 1. gr. laganna komi: 
Súðbyrt skip er eigi skylt að vátrygsja gegn bráðafúa. 
Eigi er skylt að vátryggja gegn bráðafúa skip, sem vegna ágalla hefur ekki 

haffærisskirteini, enda leiði skoðun í ljós, að ekki sé útlit fyrir, að gert verði við 
skipið, eða að viðgerð hafi ekki hafizt innan eðlilegs tíma. Þegar svo stendur á, 
skal Samábyrgðin segja tryggingu skipsins upp, en tilkynna skal það veðhöfum 
með 14 daga fyrirvara. 

2. gr. 
Aftan við 2. gr. laganna bætist: samþykktum af sjávarútvegsmálaráðuneytinu. 

3. gr. 
1. málsgr. 3. gr. laganna orðist svo: 
Ráðherra ákveður iðgjöldin í samráði við Samábyrgðina. 

4. gr. 
Lög þessi öðlast þegar gildi, og skulu ákvæði þeirra koma til framkvæmda 

frá og með 1. janúar 1966. 

Gjört í Reykjavík, 13. maí 1966. 

Ásgeir Ásgeirsson. 

(L. S.) 
  

Eggert G. Þorsteinsson. 

Nr. 65. . 13. maí 1966. 

LOG 

um hægri handar umferd. 

ForsEeti ÍsLanDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

I. KAFLI 

1. gr. 
Á umferðarlögum, nr. 26 2. maí 1958, sbr. lög nr. 26 14. maí 1960, eru gerðar 

þessar breytingar: 

a. Í stað „vinstri“ í 45., 46., 47., 48., 51., 61. og 63. gr. komi: hægri. 

b. Í stað „vinstra“ í 45., 46. og 47. gr. komi: hægra. 
c. Í stað „hægri“ í 46., 47., 61. og 63. gr. komi: vinstri. 

d. Í stað „hægra“ í 47. gr. komi: vinstra. 

IL KAFLI 

2. gr. 
Dómsmálaráðherra skipar þriggja manna framkvæmdanefnd, er hafi á hendi 

undirbúning og stjórn framkvæmda við breytingu úr vinstri í hægri handar um- 
ferð. Ráðherra skipar formann nefndarinnar. 

Framkvæmdanefndin ræður sér framkvæmdastjóra. Framkvæmdastjóri ræður 
annað starfslið að þörfum með samþykki nefndarinnar. 

3. gr. 
Starfssvið framkvæmdanefndar skal meðal annars vera þetta: 

1. að kanna og sannreyna, eftir því sem unnt er, áætlanir um framkvæmdir og 
kostnað, sem leiðir af breytingu umferðarreglnanna, sbr. 1. gr., og bæta ber 

samkvæmt 6. gr. 
2. að stuðla að því, að nýtt verði svo sem unnt er afkastageta fyrirtækja til að 

framkvæma nauðsynlegar breytingar á bifreiðum. 
3. að fylgjast með, að framkvæmdar verði nauðsynlegar breytingar á vega- og 

gatnakerfi landsins, þar með taldar breytingar á umferðarljósum og umferð- 

armerkjum.


